ՀԻՄՆԱՎՈՐՈՒՄ

ԵՎ «ԱՅՐՎԱԾՔԱԲԱՆՈՒԹՅԱՆ ԵՎ ՄԱՇԿԱԲԱՆՈՒԹՅԱՆ ԱԶԳԱՅԻՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը. 
««Ավան» հոգեկան առողջության կենտրոն» և «Այրվածքաբանության և մաշկաբանության ազգային կենտրոն» փակ բաժնետիրական ընկերությունների կանոնադրական կապիտալն ավելացնելու, «Հայաստանի Հանրապետության 2024 թվականի պետական բյուջեի մասին օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» կառավարության որոշման նախագծի (այսուհետ` Նախագիծ) համար հիմք է ընդունվել ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթները, ինչպես նաև Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելվածի «Առողջապահության նախարարություն» բաժնի միջոցառումների 28-րդ կետը: 
ՀՀ կառավարության 2021 թվականի նոյեմբերի 18-ի թիվ 1902-Լ որոշման N 1 հավելվածի «Առողջապահության նախարարության» բաժնի 28-րդ կետի 32-րդ ենթակետով նախատեսված է «Երևանում այրվածքաբանական, մաշկաբանական և վնասվածքաբանական բազմապրոֆիլ ծառայություններ մատուցող նոր բժշկական կենտրոնի շենքի կառուցում»: Սակայն հաշվի առնելով այն, որ նոր շենք չի նախատեսվում կառուցել, անհրաժեշտություն է առաջացել  «Այրվածքաբանության և մաշկաբանության ազգային կենտրոն» ՓԲԸ-ում իրականացնել ընթացիկ վերանորոգման աշխատանքներ, մասնավորապես` կենտրոնի շենքային պայմանների բարելավում և տանիքի վերանորոգում: Նախատեսվում է ավելացնել Ընկերության կանոնադրական կապիտալը 86,600.0 հազ. դրամի չափով: 
Կառավարության 2021 թվականի նոյեմբերի 18-ի N 1902-Լ որոշմամբ հաստատված՝ «Հայաստանի Հանրապետության կառավարության 2021-2026 թվականների գործունեության միջոցառումների ծրագրով նախատեսված է բնակչության հոգեկան առողջության բարելավում, հոգեկան առողջության խնդիրներ ունեցող անձանց իրավունքների պաշտպանություն, հոգեկան առողջության պահպանման և բարելավման համակարգի զարգացում, բնակչության հոգեկան առողջության խնդիրների առաջացման կանխարգելում, հոգեկան առողջության երկարատև խնդիրներ ունեցող անձանց հոգեսոցիալական վերականգնում և սոցիալական ներգրավվածության ապահովում, կադրային ներուժի զարգացում։ Այս համատեքստում խիստ կարևորվում է նաև ենթակառուցվածքների բարելավումը։ Մասնավորապես «Ավանի հոգեկան առողջության կենտրոն փակ բաժնետիրական ընկերությունը, լինելով հոգեկան առողջության սուր խնդիրներ ունեցող անձանց մասնագիտացված բուժօգնություն ցուցաբերող միակ մասնագիտացված կլինիկան՝ կառուցման 1971թ. օրվանից մինչ օրս կառավարության կողմից իրականացված հատկացումների միջոցով իրականացվել է կենտրոնի մասնակի վերանորոգում, մասնավորապես` ՀՀ կառավարության 2023 թվականի նոյեմբերի 2-ի «Ավան» հոգեկան առողջության կենտրոն», «Յոլյան» արյունաբանության և ուռուցքաբանության կենտրոն և «Սևան» հոգեկան առողջության կենտրոն» փակ բաժնետիրական ընկերությունների կանոնադրական կապիտալն ավելացնելու, «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» թիվ 1903-Ն որոշմամբ կանոնադրական կապիտալն ավելացել է 99,915.1 հազար դրամով, որն ուղղվել է կենտրոնի վերանորոգման, բժշկական ծառայությունների պատշաճ կատարման համար անհրաժեշտ պայմանների ապահովմանը:
Ներկա պահին նախատեսվում է իրականացնել վարչական մասնաշենքի առաջին հարկի, նկուղային հարկի, երրորդ հարկում տեղակայված երկրորդ /կանանց/ բաժանմունքի մասնակի վերանորոգում` ապահովելու նվազագույն պայմանները՝ պացիենտների բուժօգնության կազմակերպման համար։ Այս նպատակով նախատեսվում է «Ավանի հոգեկան առողջության կենտրոն փակ բաժնետիրական ընկերությանը որպես կանոնադրական կապիտալի ավելացում հատկացնել 124.997,6 հազար դրամ կազմակերպության մասնակի վերանորոգում իրականացնելու համար։ 
Հիմք ընդունելով ՀՀ Վարչապետի մոտ 2023 թվականի դեկտեմբերի 18-ին կայացած խորհրդակցության N Վ/198-2023 արձանագրության 3-րդ կետի 1.14-րդ ենթակետը Առողջապահության նախարարության կողմից նախաձեռնվել է հանրապետական շտապ օգնության ծառայության ստեղծումը, վերջինովս սահմանված է «Շտապ օգնության ծառայության արագ արձագանքման, մեկ միասնական կենտրոնից ղեկավարման, հանրապետության ամբողջ տարածքում շտապ և անհետաձգելի բժշկական օգնության կանչերի սպասարկումն առավել օպերատիվ և ռացիոնալ կազմակերպման ապահովում» ծառայության իրականացում: Ընկերությունը հանդիսանում է շտապ բժշկական օգնություն ծառայությունն իրականացնող հիմնարկ, վերջինիս գործունեությունը ներկա պահին իրականացվում է Շիրակի մարզի շտապ բժշկական օգնության ծառայությունը, առաջիկայում Արագածոտնի մարզի Աշտարակ, Լոռու մարզի Վանաձոր և Տավուշի մարզի Իջևան համայնքների շտապ բժշկական օգնության ծառայության իրականացումը ևս կիրականացվի Ընկերության կողմից և Արագածոտնի, Լոռու և Տավուշի մարզերի բնակչության 1-03 կանչերը նույնպես կիրականացնի Ընկերության Գյումրու համայնքի օպերատիվ կառավարման կենտրոնը: 
Արդեն իսկ «Հանրապետական շտապ օգնության ծառայություն» ՓԲԸ-ի կողմից սպասարկվում են մարզային շտապ օգնության ծառայությունները` որպես վերջինիս ստորաբաժանումներ: Շիրակի, Արագածոտնի, Լոռու և Տավուշի մարզերում ստորաբաժանումներ կազմավորելու և բնակչությանը մեկ միասնական համակարգի միջոցով շտապ օգնության ծառայություններ մատուցելու նպատակով անհրաժեշտ է 242,600.0 հազ. դրամ, որն ուղղվելու է հանրապետական ծառայության ստեղծման` 1-03 ծառայության համալրման, անհրաժեշտ հագեցվածության ապահովման և գործող ենթակառուցվածքների բարելավման համար: Նախատեսվում է Ընկերությանը  հատկացնել 242,600.0 հազ. դրամի չափով դրամաշնորհ, ըստ հետևյալ նպատակների` 
· Կենտրոնական ՕԿԿ նյութատեխնիկական կաիքներ` 51,103.0
· ՀՇՕԾ կայանների նյութատեխնիկական կարիքների ապահովում` 139,902.0
· ՀՇՕԾ նյութատեխնիկական ապահովում, սարքավորումներով հագեցում և վերազինում` 51,595.0:
Նախագծով նախատեսվում է «Դատաբժշկական գիտագործնական կենտրոն» ՊՈԱԿ-ին հատկացնել 3,000.0 հազ. դրամ, որպես դրամաշնորհ թվով 10 համակարգիչների ձեռքբերման համար: Բացի այդ, «Դատաբժշկական փորձաքննություններ» միջոցառման ֆինանսական միջոցներն առաջարկվում է ավելացնել 40,000.0 հազ. դրամով` իրավապահ մարմինների որոշումներով նախատեսված փորձաքննությունները պատշաճ իրականացնելու նպատակով` կից ներկայացվում է հաշվարկները: 
Նախագծով նախատեսվում է նաև հատկացնել 3,000.0 հազ. դրամ, որպես դրամաշնորհ «Քրեակատարողական բժշկության կենտրոն» ՊՈԱԿ-ին` թվով 10 համակարգիչներ ձեռք բերելու համար, որը նախատեսվում է բժշկական ծառայությունների հասանելիության բարձրացման` հեռահար բժշկության ապահովմանն ուղղված: ԵԽ կողմից իրականացված մոնիթորինգի արդյունքում առաջարկվել է ներդնել հեռահար բժշկության գործիքակազմ, որով պայմանավորված կնվազեն ուղեգրումները:
2024 թվականի օգոստոսի 8-ի ՀՀ կառավարության թիվ 1255-Ն որոշմամբ «Դեղերի փորձաքննության ծառայությունների իրականացում» բյուջետային միջոցառման շրջանակներում «Դեղերի և բժշկական տեխնոլոգիաների փորձագիտական կենտրոն» ՊՈԱԿ-ին հատկացվել է 959.3 մլն դրամ` վերջինիս ընթացիկ ծախսերի համար, սակայն ՊՈԱԿ-ում նախատեսվում է իրականացնել նաև կապիտալ ծախսեր, որը ուղղվելու է շենքային պայմանների բարելավմանը` տանիքի վերանորոգում, լաբորատորիայի օդափոխության համակարգի  մոնտաժում, ինչպես նաև ընթացիկ այլ աշխատանքներ:
Նշված աշխատանքների կատարումը ուղղված է աշխատանքային պայմանների բարելավմանը, այդ իսկ պատճառով սույն Նախագծով նախատեսվում է հատկացնել ևս 680,5 մլն դրամ (ներառյալ ԱԱՀ-ն) վերջինս վերակառուցման, վերազինման համար: Նշված աշխատանքները պետք է իրականացվեր ««Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲԸ-ի կողմից, սակայն հաշվի առնելով ««Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲԸ-ի լուծարումը, նշված աշխատանքները չեն կատարվել և նախատեսվել է իրականացնել հաջորդիվ: 2024 թվականի ընթացքում ««Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲԸ-ի լուծարման արդյունքում ՀՀ պետական բյուջե է վճարվել 1,367.0 մլն դրամ, որից 959.3 մլն դրամ վճարվել է որպես պետական տուրք, 300.0 մլն դրամ գումարը` որպես «Այլ եկամուտներ» և 108.0 մլն դրամ գումար` որպես շահաբաժին:
Արդեն իսկ հատկացվել է 959.3 մլն դրամ ( ներառյալ ԱԱՀ-ն ) և նախատեսվում է սույն նախագծով հատկացնել ևս 680.5 մլն դրամ ( ներառյալ ԱԱՀ-ն ) «Դեղերի և բժշկական տեխնոլոգիաների փորձագիտական կենտրոն» ՊՈԱԿ-ին, փաստացի կազմակերպությանը հատկացվելու է 1,639.8 մլն դրամ, որից 273.3 մլն դրամ հետ է վճարվելու պետական բյուջե` որպես ավելացված արժեքի հարկ, այսպիսով կազմակերպությունը փաստացի ստանալու է 1,366.5 մլն դրամ:  Փաստացի նույն չափով էլ ՀՀ պետական բյուջե է վճարվել ««Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲԸ-ի լուծարման արդյունքում, անհրաժեշտ 680,500.0 հազ. դրամը հատկացվելու է որպես դրամաշնորհ: 
	ԱՄՆ-ի ազգային հավատարմագրման խորհրդի` ANAB (the ANSI`American National Standards Institute, National Accreditation Board), կողմից սերտիֆիկացման գործընթացի կատարման ընթացքում արձանագրվել են մի շարք անհամապատասխանություններ, մասնավորապես` կազմակերպության լաբորատորիայում առկա որոշակի խախտումներ, վերջինիս վերացումը կրում է պարտադիր բնույթ: ANAB-ը միջազգային ճանաչում ունեցող հավատարմագրող մարմին է և գործում է ըստ ISO և այլ միջազզգային ստանդարների: Այն տրամադրում է հավատարմագրումներ տարբեր կազմակերպությունների, ներառյալ լաբորատորիաների, մասնավորապես փորձարկման լաբորատորիաներին տրամադրում է ISO 17025 հավատարմագրում՝ գնահատելով նրանց տեխնիկական կարողությունները և ստացված արդյունքների հուսալիությունը: Հավատարմագրման գործընթացն փաստում է, որ լաբորատորիան համապատասխանում է ISO/IEC 17025 ստանդարտի պահանջներին, որը միջազգային չափանիշ է փորձարկման և կալիբրավորման լաբորատորիաների համար:
«Մեծամոր բժշկական կենտրոն» ՓԲԸ-ի պարտավորության գումարը առ 01.07.2024 թվականի դրությամբ կազմում է 74,837.4 հազ. ՀՀ դրամ, այդ թվում հարկային պարտավորությունների, հաշվարկված տույժերի, մատակարարների և կոմունալ ծառայությունների մասով, ինչպես նաև վարկային պարտավորությունների և փոխատվությունների մասով (կից ներկայացվում է ԲԿ-ի կողմից ներկայացված գրությունը):
Կառավարության 2021 թվականի նոյեմբերի 18-ի N 1902-Լ որոշմամբ հաստատված՝ «Հայաստանի Հանրապետության կառավարության 2021-2026 թվականների գործունեության միջոցառումների ծրագրով նախատեսված է շուրջ 50 բժշկական կազմակերպությունների վերակառուցում և կառուցում։ Դրանց թվում է նաև «Ինֆեկցիոն հիվանդությունների ազգային կենտրոն փակ բաժնետիրական ընկերությունը այսուհետ՝ Ինֆեկցիոն կլինիկա։ Վերակառուցման աշխատանքները սկսվել է 2022 թվականի 3-րդ եռամսակին, որի ավարտը նախատեսված է 2025 թվականի 3-րդ եռամսյակ։ Մինչ Ինֆեկցիոն կլինիկայի ամբողջական վերակառուցումը՝ մասնագիտացված ծառայությունները մատուցվում են մեկ այլ վայրում, որը վարձակալական հիմունքներով տրամադրվել է «Սուրբ Աստվածամայր բժշկական կենտրոն փակ բաժնետիրական ընկերության կողմից։ Ինֆեկցիոն կլինիկայի կողմից իրականացվում են շրջապատի համար վտանգ ներկայացնող հիվանդությունների հայտնաբերում և բուժում, իսկ «Բնակչության բժշկական օգնության և սպասարկման մասին Օրենքի 19-րդ հոդվածի համաձայն այդ հիվանդություններով տառապող անձանց բուժօգնությունն կազմակերպվում է անվճար հիմունքներով, ուստի կլինիկան աշխատում է ցածր եկամտաբերությամբ, ինչի պատճառով ի վիճակի չէ սեփական եկամուտների հաշվին վճարել վարձակալված տարածքի գումարը։ Այդ իսկ պատճառով նախատեսվում է Ինֆեկցիոն կլինիկային տրամադրել դրամաշնորհ՝ վարձակալված տարածքի գումարը վճարելու համար։ 2024թ. վարձակալության համար անհրաժեշտ տարեկան գումարը կազմում է  13,700.0 հազ. դրամ:
Նախագծով նախատեսվում է նաև հատկացնել ֆինանսական միջոցներ «Գյումրու ԲԿ»-ի («Մոր և մանկան ավստրիական հիվանդանոցի մասնաշենքի») վերանորոգման աշխատանքների համար: Առողջապահության նախարարության կողմից  իրականացված գնման ընթացակարգի արդյունքում «Բիլդր Քընսթրաքշըն» և «ԲԻԴԵՔ»   ՍՊ ընկերությունների հետ 2024 թվականի սեպտեմբերի 20-ին կնքվել է ՀՀ ԱՆ ԲՆԱՇՁԲ-2024/3 ծածկագրով գնման պայմանագիրը` «Գնումների մասին» ՀՀ օրենքի 15-րդ հոդվածի 6-րդ մասի պահանջներին համապատասխան: Կնված պայմանագիրը ուժի մեջ մտցնելու համար Նախագծով նախատեսվում է հատկացնել ֆինանսական միջոցներ պայմանագրով սահմանված 25 տոկոս կանխավճարի մասով`  125,000.0 հազ. դրամ:  
Հաշվի առնելով ՀՀ քաղաքաշինության կոմիտեի կողմից ներկայացված գրույթունը, որով առաջարկվում է «Արտաշատ ԲԿ» ՓԲԸ-ի կառուցման համար հատկացնել հավելյալ 89,342.0 հազ. դրամ` 2024 թվականի կատարողականի ապահովման համար, որով էլ պայմանավորված նախագծով նախատեսվում է հատկացնել նշված գումարը:
Միաժամանակ, նախատեսվում է նաև հատկացնել ֆինանսական միջոցներ ստորև ներկայացված բժշկական հաստատություններին`
· «Գորիսի ԲԿ» ՓԲԸ-ի համակարգչային տոմոգրաֆի վերանորոգման համար անհրաժեշտ է հատկացնել 47,000.0 հազ. դրամ:
· ՀՀ կառավարության 2022 թվականի հոկտեմբերի 20-ի թիվ 1628-Ն որոշմամբ «Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» ՓԲԸ-ին հատկացվել էր 151,600.0 հազ. դրամ` ինֆեկցիոն մասնաշենքի վերանորոգման համար, սույն Նախագծով նախատեսվում է արդեն իսկ հատկացված գումարի հավելյալ 10 տոկսի հատկացում ասֆալտապատման աշխատանքների լրացուցիչ ծավալի իրականացման համա ընդամենը` 15,000.0 հազ. դրամի չափով: 
· «Վարդենիսի ԲԿ» ՓԲԸ-ի ընթացիկ վերանորոգման համար հատկացնել 20,000.0 հազ. դրամ:
· «Վանաձորի ԲԿ» ՓԲԸ-ի մասնաշենքի ընթացիկ վերանորոգման նախագծանախահաշվային փաստաթղթերի ձեռքբերման համար հատկացնել 3,710.0 հազ. դրամ: Նշված գումարով նախատեսվում է իրականացնել Վանաձորի ԲԿ-ին պատկանող մասնաշենքի վերանորոգում  Վանաձորի ԲԿ-ի պոլիկլինիկայի` ժամանակավոր տեղակայման համար: Քանի որ վերջինիս շենքը նախատեսվում է քանդել և կառուցել նորը (2021 թվականի նոյեմբերի 18-ի թիվ 1902-Լ որոշման 28.25 կետ):
· «Աշտարակի բժշկական կենտրոն» ՓԲԸ-ին Առողջապահության նախարարության կողմից ՀՀ կառավարության 2024 թվականի ապրիլի 12-ի «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և Հայաստանի Հանրապետության քաղաքաշինության կոմիտեին թույլտվություն տալու մասին» թիվ 521-Ն որոշմամբ հատկացվել է 32.400,0 հազար դրամ գումար վարձակալության համար: Ներկայումս մանկական առաջնային ծառայությունների համար բժշկական կենտրոնը վարձակալել է նոր տարածք ամսական 250.0 հազ. դրամ առանց հարկերի:  Տարեկան վարձակալության գումարը կկազմի 3,600.0 հազ դրամ ներառյալ 20 տոկոս ավելացված արժեքի հարկը: 
· ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշմամբ նախատեսված է «Կապան ԲԿ» ՓԲԸ-ի պոլիկլինիկայի վերակառուցման աշխատանքներ, սակայն հաշվի առնելով ՀՀ առողջապահության նախարարության կողմից «Կապան ԲԿ» ՓԲԸ-ի պոլիկլինիկայի շենքի սեյսմակայունության ստուգման գնման աշխատանքը, որի արդյունքում ստացվել է եզրակացություն համաձայն որի պետք է իրականացվի Պոլիկլինիկայի կառուցման և ոչ թե վերակառուցման աշխատանքներ: Վերջինովս պայմանավորված նախատեսվել է ՀՀ կառավարության 1902-Լ որոշման փոփոխություն վերակառուցման փոխարեն սահմանելով կառուցման աշխատանքներ: Մինչ Պոլիկլինիկայի կառուցման ավարտը նախատեսվում է իրականացնել Պոլիկլինիկայի ընթացիկ վերանորոգման աշխատանքներ` բժշկակական օգնության և սպասարկման բավարար աշխատանքային պայմաններ ապահովելու համար, որի համար նախատեսվում է հատկացնել 128,867.0 հազ. դրամ, արդեն իսկ կատարվել է վերանորոգման աշխատանքների ձեռքբերման գնման գործընթաց: Նախատեսվում է հատկացնել նաև 5,000.0 հազ. դրամ` Կապանի ԲԿ ՓԲԸ-ին արդեն իսկ ձեռքբերված թթվածնային կայանի տեղադրման համար: Ընդհանուր Կապանի ԲԿ ՓԲԸ-ին նախատեսվում է հատկացնել 133,867.0 հազ. դրամ: 
Նախագծով նախատեսվող հատկացումների համար անհրաժեշտ նվազեցումները նախատեսվում է իրականացնել, Վարդենիսի բժշկական կենտրոնների շինարարական աշխատանքների համար 2024 թվականին հատկացված միջոցներից: Մասնավորապես` Վարդենիսի բժշկական կենտրոնների շինարարական աշխատանքները դեռ չեն սկսվել, ներկա պահին իրականացվում է նախագծանախահաշվային փաստաթղթերի կազմման գնման աշխատանքներ:
Նվազեցումները նախատեսվում է իրականացնել նաև Առողջապահության նախարարության պատվիրատվությամբ իրականացվող «Հոգեկան առողջության պահպանման ազգային կենտրոն» և «Ինֆեկցիոն հիվանդությունների ազգային կենտրոն» ՓԲԸ-ների վերակառուցման, «Դատաբժշկական գիտագործնական կենտրոն» ՊՈԱԿ-ի Սևանի, Կապանի և Բերդի դիահերձարանների կառուցման, Արարատի մարզի «Արարատի հիվանդանոց» բժշկական կենտրոն ՓԲԸ պոլիկլինիկայի, Արմավիրի մարզի «Զարիշատ(Արամ) Մարտինի Մկրտչյանի անվան Արմավիրի բժշկական կենտրոն» ՓԲԸ պոլիկլինիկայի, Գեղարքունիքի մարզի «Գավառի բժշկական կենտրոն» ՓԲԸ պոլիկլինիկայի, Սյունիքի մարզի «Կապանի բժշկական կենտրոն» ՓԲԸ պոլիկլինիկայի, Սյունիքի մարզի «Գորիսի բժշկական կենտրոն» ՓԲԸ պոլիկլինիկայի, Լոռու մարզի «Վանաձորի թիվ 1 պոլիկլինիկա» ՊՓԲԸ-ի և Վայոց ձորի «Վայքի պոլիկլինիկա» ՊՓԲԸ վերակառուցման աշխատանքների համար 2024 թվականին հատկացված միջոցներից, վերջինների իրականացման աշխատանքները հետաձգվել են պայմանավորված նախագծանախահաշվային փաստաթղթերի մշակման աշխատանքներով: 
2. Ակնկալվող արդյունքը․
	ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման «Առողջապահության նախարարություն» բաժնի միջոցառումների ժամանակին և պատշաճ կատարում: 
3. Իրավական ակտի նախագիծը մշակող պատասխանատու մարմինը.
	Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։ Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշումը: 
6. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
[bookmark: _Hlk181969259]Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից, մասնավորապես առողջապահական կազմակերպությունների շենքային պայմանների բարելավում, անհրաժեշտ գույքով և սարքավորումներով հագեցում` վերազինում, ինչպես նաև Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելվածի «Առողջապահության նախարարություն» բաժնի միջոցառումների 28-րդ կետով: 
   
